
				ఈ పుట అచ్చుదిద్దబడ్డది



ఏటి ఊయల పాట





ఏటి ఊయల పాట గోదారీ

ఏడు పాయల తల్లి గోదారీ

ఎగిరి దూకుతుంటె గోదారీ

ఎద పులకించి పోతుంది భూదేవి                    ॥ఏటీ॥


వానమ్మ కడుపులా బడకా ముందు

ముబ్బు తెప్పల ముసుగేసుకుంటది

చక్కూన మెరిసి ఉరుములురుమంగ

ఊపిరంత బిగదీసుకుంటది

మేఘాలు దీసిన పురిటి నొప్పులతోని

చినుకయ్యి రాలింది భూతల్లిని జేరింది                 
॥ఏటీ॥


నింగి కొంగు నిండ గప్పుకోనీ

మారాటలో పురుడు బోసుకుంది

మంజీర శబరి మానేరుతో గలిసి

వంపు సొంపుల వయ్యారవొంపింది

పెనుగంగ వేగంగ తనవొడిని జేరంగ

చెంగనాలేసింది మనలనిడ్సే పోయింది                
॥ఏటీ॥


దొరకా కుంట ఉరికి తల్లి గోదారీ

భద్రాచలము కాడ ఓలలాడింది

దిక్కుమొక్కులేని ధీనజనులంతా

ముక్కుమూసుకోని మూడుసార్లు మునిగీ

తానాలెన్నో జేసి బోనాలు బెట్టంగ

ఉప్పునీరయ్యింది బతుకు బైరూపుజేసింది              
॥ఏటీ॥






అంబటి వెంకన్న పాటలు

